
September 28, 2026

Hon. Nancy A. Catamco

NCIP Chairperson

NCIP Central Office

6th flr. And 7th flr. Sunnymede IT Center
1614 Quezon Ave. Brgy South Triangle
Quezon City

NAGKAKAISANG PANININDIGAN NG MGA KATUTUBONG AYTA MAGBUKUN SA
AGARANG PAGPAPATIGIL NG MINING EXPLORATION SA BUNDOK PANTINGAN
AT MGA KARATIG NA LUGAR NA SAKOP NG LUPAING NINUNO

Magalang ngunit buong katatagan po naming ipinapaabot na kaming mga Katutubong Ayta
Magbukun ng Sitio Duhat Saysain, Bagac; Upper Biaan, Mariveles; Sitio Aryada at Sitio
Kinaragan, Limay, at Bayan-Bayanan, Orion, ay nagkakaisang naninindigan hinggil sa
kasalukuyang isinasagawang mining exploration ng Benguet Corporation at Balanga Bataan
Mineral Corporation sa Bundok Pantingan na sakop ng aming mga Lupaing Ninuno.

Noong taong 2000 ay naaprubahan ang aplikasyon ng Balanga Bataan Mineral Corporation
para sa isang MPSA, sa bundok ng Pantingan. Ito ay walang naging konsultasyon o
pagtatanong sa mga komunidad ng Katutubong ayta Magbukun. At ang NCIP noong mga
panahon nayun ay nagbigay ng certification na walang komunidad ng katutubo sa Lugar na
iyon. Tama naman at walang komunidad subalit ito ay bahagi ng lupaing Ninuno kung saan
ginagamit naming mga ayta magbukun para pagkunan ng aming dagdag na ikinabubuhay, dito
rin kami kumukuha ng mga halamang Gamot, dahil ang lugar na ito at mga karatig na lugar ay
pinaniniwalaan naming tahanan ng mga anito na pinaniniwalaan naming pinagkatiwaalan ng
panginoon upang pangalagaan ang kanyang mga nilikha. Malinis na tubig, malalaking Puno,
mga samut saring buhay 1lang na bumabalanse sa ekosistema upang maging ganap na kapaki-
pakibang sa mga tao at sangnilikha.

Taong 2024 naman, dahil malapit ng mag expired ang MPSA ng Balanga Bataan Mineral
Corporation ay muli silang nag apply para sa renewal ng kanilang Exploration activity. Kaya
nagsagawa ng FBI ang NCIP at mga katutubong sakop ng exploration. At batay sa isinagawang
FBI ay sakop ng Lupaing Ninuno ng mga Ayta ng Limay, Unified CADT ng Mariveles at
Bagac at Orion, ang nasabing lugar, kung kaya nagkaroon ng FPIC at naganap nga ang unang
pagpupulong noong September 5, 2024, sa tribal hall ng Kinaragan, Limay, 2nd assembly
noong September 24, 2024 at ang 3™ assembly noong September 29, 2024 sa Cover court ng
Kinaragan, Limay, Bataan. Ang lahat ng prosesong ito ay nasaksihan lahat ng mga kinatawan
mula sa NCIP Provincial Office, legal Officer sa Regional Office Maging ng mga nagdaang
Regional Director ng NCIP Region 3.



Sa naganap na tatlong (3) magkakasunod na asembliya sang ayon sa proseso ng FPIC
maraming katanungan mula sa komunidad ang hindi nasagot ng proponent, may mga
dokumento rin na hinihingi ang komunidad na hindi naibigay ang kopya tulad ng ECC, at
program of works, kaya sa ikatlong asembliya ay magdidisisyon na sana ang mga komunidad
na kami ay hindi pumapayag dahil sa kakulangan ng mga impormasyon turigkol sa nasabing
aplikasyon ng renewal, ay humiling ang proponent ng isa pang pagpupulong para daw kanilang
sagutin ang aming mga katanungan at magbigay ng kopya ng mga hinihinging dokumento.
Kaya hindi pa lubusang natapos ang proseso ng nasabing FPIC.

Subalit lumipas ang mga buwan at taon ay hindi na naganap ang hinihiling nilang ikaapat na
asembliya. Hanggang sa nakita ng ilang miyembro ng aming komunidad sa website ng MGB,
na inaprubahan na nila ang renewal ng mining exploration sa Bundok ng Pantingan na sakop
ng aming mga lupaing Ninuno noong September 23, 2024, kung saan ito ang panahon na
kasalukuyan pa lamang isinasagawa ang proseso ng FPIC para sa aplikasyon renewal ng
Exploration. Nagtataka kami kung ano ang naging basehan sa pag-apruba ng nasabing
aplikasyon sapagkat hindi pa nga tapos ang proseso ng FPIC na isa sa mga requirments para
maaprubahan ang mga aplikasyon na nasa Loob ng Lupaing Ninuno naming mga Katutubo.

Sa aming palagay, sang ayon sa batas , ito ay malinaw na paglabag sa batas IPRA sa
pamamagitan ng hindi pagsunod sa tamang proseso ng FPIC. .

Dahil dito, umaasa kami na sa harap ng sitwasyong ito, ang NCIP ay hindi lamang magiging
tagapamagitan sa pagitan naming mga katutubo at mga proponent ng proyektong ito. Kaya
tahasan naming hinihiling na gamitin ng Tanggapan ng NCIP ang buong kapangyarihan at
mandato nito upang tiyakin na ang karapatan naming mga Ayta Magbukun ay hindi nalalabag,
hindi nawawalang-bahala, at hindi napagsasamantalahan. Kung kaya dapat nilang gawin ang
mga sumusunod ayon sa Batas Ipra at kanilang Mandato.

1. Himhiling ang agarang pagpapahinto sa kasalukuyang isinasagawang Exploration ng
Benguet Corporation at Balanga Bataan Mineral Corporation sa Bundok Pantingan na
sakop ng aming Lupaing Ninuno. Sapagkat ito ay hindi namin pinahintulutan kaya ito
ay labag sa Batas.

Hinihiling namin na panagutin ang mga dapat na managot kung bakit na issue ang
permit para sa renewal gayung hindi pa natatapos ang FPIC at wala pang pagpayag ang
komunidad.

3. Kanselahin ang MPSA sa loob ng aming Lupaing Ninuno sapagkat hindi ito dumaan sa

tamang proseso

B

Sa papalapit na ika-29 na anibersaryo ng Republic Act No. 8371 o batas IPRA, nais naming
ipaabot ang isang simple ngunit malalim na hangarin. Makita at maramdaman namin ang
sinasaad sa batas IPRA na ang tanggapan ng NCIP ay ang nag-iisang natatanging ahesiya na
nilikha upang siguruhin na mapangalagaan, maprotektahan at maitaguyod ang karapatan
naming mga katutubo.

Sa loob ng maraming taon, naririnig namin ang mga salita tungkol sa pagtatanggol sa lupaing
Ninuno, karapatan ng mga katutubo, FPIC, cultural integrity at proteksyon ng mga katutubo.



Ngunit para sa amin, ang tunay na sukatan ng batas ay hindi lamang kung gaano kaganda ang
nakasulat sa papel at kung paano ito kaganda sabihin. Ang tunay na sukatan nito ay kung
ipatutupad ba ito kapag ang mismong Lupaing Ninuno, kultura, sagradong lugar at kinabukasan
naming mga katutubo ang nakataya.

Umaasa kami na sa pagkakataong ito ay mararamdaman namin na ang NCIP ay tunay na
katuwang ng mga kautubo sa pagtatanggol sa aming mga lupaing ninuno at karapatan.

Ngayon pa lang ay amin ng ipinapaabot ang aming pasasalamat sa inyong positibong pagtugon
sa aming suliranin.

Copy Furnished:

Atty. Joyce Lapuz

NCIP Director IV

National Commission on Indigenous Peoples - Region 3

3rd Floor, KL Bldg., Consunji St., Brgy. Sto. Rosario, City of San Fernando, Pampanga;

Engr. Michael Baldonado

Bataan Provincial Officer

National Commission on Indigenous Peoples
Capitol Compound, Balanga City, Bataan;

Republic of the Philippines

Commission on Human Rights

SAAC Building

Commonwealth Avenue, Diliman, Quezon City, 11

Kami fin po ay nakiisa sa mga kapatid na katuiubo sa kaniiang iayunin na
pagtutol sa ginagawang Mining Exploration sa Bundok Pantingan ng Balanga
Bataan Mineral Corporation-Benguet Corporation {BBMC-BC)

Bilang patunay narito ang mga pangalan at Lagda

Ngayon pa lang ay amin ng ipinapaabot ang aming pasasalamat sa inyong positibong pagtugon
sa aming suliramn

Bilang patunay ng aming nagkakaisang paninindigan ay ang aming mga Diit o lagda.

Ngayon pa lang ay amin ng ipinapaabot ang aming pasasalamat sa inyong positibong pagtugon
sa aming suliranin.

Bilang patunay ng aming nagkakaisang paninindigan ay ang aming mga Diit o lagda.

October 26,2026

Republic of the Philippines
Commission on Human Rights
SAAC Building
Commonwealth Avenue,
Diliman, Quezon City, 11

Ginoo/Ginang,

Isang mapag palang araw po sa inyong butihing tanggapan .Kami pong mga Katutubong Ayta

Magbukun ng Sitio Duhat Saysain, Bagac; Upper Biaan, Mariveles; Sitio Aryada at Sitio
Kinaragan, Limay; at Bayan-Bayanan, Orion, sa lalawigan ng Bataan ay sumulat sa inyo upang
humingi ng tulong at suporta sa aming pagtutol sa kasalukuyang 1SInasagawang mining
exploration ng Benguet Corporation at Balanga Bataan Mineral Corporation sa Bundok
Pantingan na sakop ng aming mga Lupaing Ninuno na hindi dumaan sa tamang proseso katulad
ng FPIC , atitorin  may malaking epekto sa pinagkukuhaan namin ng aming kabuhayan, , at
pagkasira ng kabundukan at kanlungan tubig at higit sa lahat ang sagradong lugar na tirahan
ng aming mga Anito sa Kabundukan ng Pantingan.

Kaya po kami ay nagkaisa na gumawa ng isang Petisyon para maipaabot sa inyong buttihing
opisina ang aming karaingan.

Kalakip nito ang aming ginawang Petisyon kalakip ang mga lagda/dikit ng 5 kumunidad ng
Ayta Magbukon .

Umaasa po kami na inyong matulungan at masuportahan ang aming karaingan.

COMMISSION GN HUMAN RIGHTS
HUMAN RIGHTS PROTECTION OFFICE
INVESTIGATION DIVISION




